
MEDIDAS DE PROTECCIÓN FRONTE AO CONTAXIO DE COVID-19 NOS PROCESOS
SELECTIVOS NO CONCELLO DE VIGO

(Probas 50 m, potencia tren superior, salto horizontal e 1000 m en pistas de atletismo de Balaidos)

INFORMACIÓN PARA OPOSITORES

• O  chamamento  de  admitidos/as  para  a  celebración  da  proba  selectiva  realizarase  coa
máscara posta na porta de acceso á instalación localizada na R/ dos Olímpicos.

• Ningunha persoa acudirá  á realización da proba se  está  en corentena,  foi  diagnosticada
como  positiva  en  COVID-19  e  non  finalizou  o  período  de  illamento,  presenta  síntomas
compatibles coa COVID-19 (febre alta, tos seca e falta de aire son os máis comúns) .ou se
atopa en período de corentena por haber tido contacto estreito cunha persoa con síntomas
ou diagnosticada da COVID-19 se así o indican as autoridades sanitarias.

• Non se permitirá a utilización dos vestiarios polo que os/as aspirantes deberán acudir coa
roupa que vaian utilizar na realización das probas. 

• As probas realízanse sen máscara. Para as probas de 50 m e 1.000 m, os opositores que
acrediten  a  concorrencia  dalgunha das  seguintes  circunstancias  poderán  correr  por  rúas
contiguas:

1º. Que recibiron a pauta completa dunha vacina contra a COVID-19  (certificado emitido
polo servizo público de saúde).

2º. Que dispoñen dunha proba diagnóstica negativa realizada nas últimas 72 horas, no
caso  das  PCR,  e  48  horas,  no  caso  dos  test  de  antíxenos  (certificado  emitido  por
laboratorio oficial autorizado). 

3º. Que o titular se recuperou dunha infección polo SARS-CoV-2 nos últimos 6 meses.
Para iso, a persoa deberá ter sido diagnosticada como caso confirmado da COVID-19 hai
11 días ou máis mediante unha proba PCR, e non é válido outro tipo de test.

En caso de non acreditar ningunha das circunstancias indicadas, deberá haberá dúas rúas
sen ocupar entre este aspirante e o máis próximo. Neste caso o participante deberá correr
toda a proba pola mesma rúa, polo que a saída deberá ser compensada na forma necesaria
na proba de 1.000 m.

• A magnesita  NON será facilitada pola  organización da proba.  Se a quere utilizar  deberá
levala. 

• Os/as aspirantes deberán levar cuberta calquera ferida ou corte que teñan nas mans.

• A máscara será de utilización obrigatoria en todo momento, en todos os percorridos que se
realicen polas instalacións e durante o quecemento. Poderán ser retiradas unicamente para a
realización da proba no momento que o indique o tribunal da proba. Deberá levar unha bolsa
ou sobre para gardala mentres se realiza a proba. Recoméndase levar máscara de reposto
por se se deteriora a que leva posta.

• Deberá ser puntual na hora da convocatoria para o chamamento. 

• Deberá manter a distancia de seguridade en todo momento, tanto no interior como no exterior
das dependencias.

• Evitará aglomerarse ao redor da porta de acceso. O chamamento realizarase co suficiente
volume como para permitir que escoite perfectamente. Serán convocados de forma graduada
para evitar aglomeracións.

• Ensine o DNI estendendo o brazo cara a persoa que realiza o chamamento para facilitar o
proceso, acceda e lave as mans con solución hidroalcohólica.

• Tralo chamamento seguirá as indicacións do tribunal ou persoal de apoio. Esperará na zona
que lle indiquen ata que sexa avisado para comezar co quentamento ou realizar a proba,
mantendo a distancia mínima de seguridade de 2 m co resto de aspirantes en todo momento.

• Non se permitirá o uso dos aseos salvo urxencia. En caso de utilizarse, respectaranse os
aforos e manterase a distancia mínima de seguridade en todo momento.

• Respectarase a sinalización do recinto en todo momento (distancia de seguridade, límite de
aforo, sentidos de circulación, correcto lavado de mans). Mentres está sen máscara (durante
a realización da proba), deberá gardar unha distancia mínima de 3 metros con calquera outra
persoa presente.

• Cada vez que un/unha aspirante remate unha proba, abandonará as instalacións ou dirixirase
á grada. No caso de que o aforo da grada esté completo deberá abandonar a instalación.

• Permitirase a presenza de público durante a celebración das probas realizadas no exterior.
Aquelas persoas que queiran asistir como público deberán solicitalo previamente enviando un
correo electrónico á dirección ofi.recursoshumanos@vigo.org. 

No asunto do correo deberá poñer: PÚBLICO PROBA FÍSICA DE 50 M LISOS - 14/02/2022 /
SALTO HORIZONTAL - 15/02/2022 / 1.000 M LISOS - 17/02/2022 (deixar unicamente a/s
proba/s á que interese asistir como público), 

No corpo do correo indicar: Nome, apelidos, DNI e teléfono de contacto da/s persoa/s que
queiran asistir. 

Por cada correo poderán anotarse un máximo de 3 persoas. 

Admitiranse  as  solicitudes  realizadas  ata  o  venres  11/02/2021  ás  12:00  horas  ou  ata
completar o aforo. NON SE PERMITIRÁ O ACCESO DE NINGUNHA PERSOA QUE NON O
SOLICITARA. Os/as aspirantes NON teñen que realizar esta reserva.

O público deberá permanecer sentado nas gradas, coa máscara posta en todo momento e
non se permitirá o consumo de comida e bebida. De non respectar estas normas deberá
abandonar o recinto.

• Se nas seguintes 72 horas á celebración do exame é diagnosticado/a positivo/a en COVID-
19,  solicítase  o  comunique  ao  Concello  de  Vigo  no  correo  electrónico
ofi.recursoshumanos@vigo.org  por se fora necesaria a adopción de medidas preventivas.

• No caso de aparición de síntomas durante a celebración da proba avisarase ao tribunal ou
persoal de apoio. O recinto conta cunha sala COVID ao que será conducido neste caso se
non se atopa en condicións de ir ao seu domicilio. Os síntomas máis comúns compatibles
coa COVID-19 inclúe febre, tose e sensación de falta de aire. Nalgúns casos tamén pode
haber diminución do olfacto e o gusto, calafríos, dor de gorxa, dores musculares, dor de
cabeza, debilidade xeral, diarrea ou vómitos.

SPPRL-CV 21/2022

mailto:ofi.recursoshumanos@vigo.org
mailto:ofi.recursoshumanos@vigo.org

